
PERTSONA HELDUEN
BIZI-KALITATEA

“Pertsona helduen bizi-kalitatea” izenburupean aurke -
zten den liburua, garapen psikosozialaren eremuan koka -
tzen da. Biztanleriaren zahartzea dela eta, erretiroaren eta
pertsona helduen azterketa gai garrantzitsu bilakatu da
gizarte osoarentzat. Orain arte, egungo pertsona helduekin
erlazionatutako ezaugarriak aztertzeko orduan, honako
hiru eduki kontuan hartu dira. Batetik, erretiroari egoki -
tzeko prozesua azaltzeko erabiltzen diren teoria psikosozia -
lak, bereziki, jardutearen teoria eta desloturaren teoria.

Lehenengo teoriaren arabera, pertsona helduak arrakastaz bizitzeko, fun -
tsezko baldintza da aktibo egoteko gaitasuna. Desloturaren teoriak, ordea,
azpimarratzen du pertsona helduek nolabaiteko gizarte-isolamendua nahi
izaten duela. Bestetik, azken hamarkadetako aldaketa sozio-historikoak,
adibidez, populazioaren zahartzea eta bizi-itxaropenaren luzatzea. Azkenik,
pertsona helduen inguruan zenbait autorek egindako ekarpenak kontuan
hartu dira, esaterako, egungo pertsona helduak aurreko belaunaldietako
pertsona helduengatik bereizten duten hainbat ezaugarri zehatz lituzke,
besteak beste, baliabide ekonomikoak izatea, hezkuntza maila egokia izatea,
gazte erretiratzea eta osasun-egoera ona izatea. Gure ekarpena da pertsona
helduen bizi-kalitatearekin erlazioa duten ezaugarriak ikertzen saiatzea. 

Izarne Lizaso (Errenteria, 1973)

Psikologian doktorea eta Gerontologia Psikosozialean masterra. Giza
Garapenaren Ereduak, Helduaroaren eta Zahartzaroaren Psikologia eta,
Zahartzaroaren Psikologia ikasgaiak irakasten ditu EHUko Psikologia Fa -
kultatean. Bereziki, Zahartzaroaren alorrean erdiratzen da bere formazioa,
irakaskuntza eta ikerketa. Estatu Espainiarreko zein Euskal Herriko
Geriatria eta Gerontologia elkarteko kidea da. Gerontologia zentroetan eta
erretiratu etxeetan lan egin du psikologo gisa, bereziki, esku-hartze psiko -
sozialean, adibidez, dementzia duten adineko pertsonekin gaitasun kog -
nitiboak trebatzen eta erretiratutako pertsona helduekin oroimena treb -
atzen. Horrez gain, hainbat erakunderekin kolaboratzen du zahartza -
roarekin zerikusia duten gaiei buruzko ikastaroetan eta hitzaldietan,
esaterako, Alzheimer motako dementzia duten senideekin edota gaixo
hauekin lan egiten duten profesionalekin Alzheimer gaixotasuna zer den
eta zer egin behar den azalduz edota pertsona helduekin erretirora ongi
egokitzeko gai garrantzitsuenak landuz. Bere argitalpenen artean, bereziki,
zahartzaroarekin zerikusia duten liburuak, liburuko kapituluak eta artiku -
luak aurki daitezke. Gaur egungo bere ikerketa lerro nagusiak helburua
dauka erretiroak osasun arloan izan ditzaken ondorioak aztertzea gene -
roaren ikuspegitik.

